Meddwl am Marc


Marc  Pennod 1  adnodau 14-20. 
Galw’r disgyblion cyntaf.

Ar ôl i Ioan gael ei daflu i’r carchar mae gweinidogaeth Iesu yn dechrau o ddifri trwy iddo alw’r disgyblion cyntaf i wneud ei waith. Daw Iesu i Galilea a dweud am newyddion da Duw.  Nid lle gwyliau pobl mewn oed oedd Galilea yng nghyfnod Iesu, ac nid hynny ddylai eglwys Iesu Grist fod heddiw.  Ond ardal brysur lle byddai pysgotwyr garw, a phobl eraill digon tebyg iddynt, yn gweithio.  Daw Iesu â’r newyddion da i ganol bywyd.
Cwestiwn: Ydy’r newyddion da yng nghanol ein bywyd ni neu ai dim ond rhywbeth i wrando ar y Sul yw e’n unig?
Mae Simon ac Andreas yn taflu eu rhwydi i’r llyn pan ddaw Iesu atyn nhw (adn 16). Dydyn nhw ddim yn dweud wrth Iesu “Hei Iesu, r’yn ni’n rhy brysur i wrando ar beth wyt ti’n mynd i ddweud – dere nôl rhywbryd arall.”  Maen nhw’n rhoi eu rhwydi ar y llawr ac yn mynd ar ei ôl (adn 18).

Cwestiwn:  Ar ôl darllen  beth wnaeth Simon ac Andreas beth fydden ni’n wneud os bydd eisiau i ni ddewis ffordd ymlaen?  Fyddwn ni’n gwrando ar lais Iesu wrth benderfynu pethau?

Efallai na fydd Iesu’n gofyn i ni roi’r gorau i bopeth, ond ble  bynnag  byddwn ni bydd Iesu eisiau ein dysgu i ddal pobl yn lle pysgod ac i siarad  amdano wrthyn nhw.  Dim ond dechrau dilyn Iesu oedd Simon ac Andreas (adn 20). Roedden nhw’n gadael eu tad a’r cychod ar ôl.
Cwestiwn: Ydyn ni wedi dechrau ar y daith o ddilyn Iesu eto? Ydyn ni’n fodlon cael ein dysgu gan Iesu i fod yn bysgotwyr dynion? Iesu fydd yn ein dysgu ac yn rhoi’r amynedd a’r gallu i ni ddod â phobl i’w deyrnas.

Gweddi: Yn lle bynnag  byddwn ni , helpa ni i wrando ar dy lais di.  Helpa  ni ddewis ein ffordd ymlaen ynot ti fel y byddwn ni’n bobl i ti.  Gofynnwn hyn yn dy enw’n unig.  Amen

